
പദാർത്ഥങ്ങളുടെ അവസ്ഥാന്തരങ്ങൾ                         ൬൫

ർത്ഥങ്ങളോടു സാമ്യമുണ്ട്. ഏതു പാത്രത്തിൽ ഒഴിച്ചാലും, പരന്നു നിരക്കുന്ന സ്വഭാവം ദ്രവങ്ങൾ
ക്കെല്ലാമുള്ള ഒരു ജാതിഗുണമാകുന്നു. ഒരു ഉരുളിക്കകത്തു വെള്ളമൊഴിച്ചാൽ അതിന്റെ മുകൾ
ഭാഗം സമതലമായേ ഇരിക്കയുള്ളൂ. അല്ലാതെ ഒരിടം അസാരം പൊങ്ങിയും മറ്റൊരിടം താണും
ഇരിക്കയില്ല. ഒരു കുളത്തിന്റേയോ, തോടിന്റേയോ, ആറിന്റേയോ അടിയ്ക്ക് നിരപ്പുകേടിരിക്കാ
മെങ്കിലും അവയുടെ ഉപരിതലം നിരപ്പായേ ഇരിക്കയുള്ളൂ. സ്ഥിരപദാർത്ഥങ്ങൾക്കും, ദ്രവങ്ങൾക്കും
ഉള്ളതായിപ്പറഞ്ഞ പൊതുസ്വഭാവങ്ങൾ യാതൊന്നും സൂക്ഷ്മദ്രവ്യങ്ങൾക്കില്ല. അവയുടെ പരമാണു ക്കൾ സർവദാ ചലിച്ചുകൊണ്ടിരിക്കുന്നു. അല്ലാതെ ഒരിക്കലും ഒന്നിച്ചു ചേർന്നിരിക്കുന്നില്ല.   ആകയാൽ അവയ്ക്കു സ്ഥിരമായ രൂപമോ ഗാത്രവലുപ്പമോ ഇല്ല. അവയെ വല്ല പാത്രങ്ങളിലുമാക്കി ഉചിതോപായങ്ങൾകൊണ്ട് അമർത്തിച്ചുരുക്കിയാലും ആ തടസ്ഥം നീങ്ങുമ്പോൾ അവ പൂർവ്വസ്ഥിതിയെ പ്രാപിക്കുന്നു. യാതൊരു സ്ഥിരതയുമില്ലാതെ യഥേഷ്ടം ചലിച്ചുകൊണ്ടിരിക്കുക, അല്ലെങ്കിൽ 'ചലസ്വാതന്ത്ര്യം' അവയുടെ ഒരു പ്രത്യേക ഗുണമാണു. അവ ഏതു പാത്രത്തിനകത്തു പ്രവേശിച്ചാലും അതിനകം മുഴുവൻ വ്യാപിച്ച് നിറഞ്ഞേ ഇരിക്കയുള്ളൂ. അല്ലാതെ പാത്രത്തിന്റെ
ഒരു ഭാഗം നിറച്ച് ശേഷം സ്ഥലത്തെ

